
NAKO:  DIURA DI LE 2
MADUO:  70
Pampiri e, ena le ditsebe di le 12.
DITAELO LE TSHEDIMOSETSO
1.
Pampiri e, e arogantswe ka DIKAROLO DI LE THARO.

KAROLO YA A:    Tekatlhaloganyo
            (30)

KAROLO YA B:     Tshobokanyo

(10)

KAROLO YA C:     Tiriso ya puo

(30)
2.
Araba dipotso TSOTLHE.

3.
Simolola karolo NNGWE LE NNGWE mo tsebeng E NTŠHWA.

4.
Thala mola morago ga karolo nngwe le nngwe.

5.
Nomora karolo nngwe le nngwe jaaka potso e nomorilwe.

6.
Tlola mola morago ga karabo nngwe le nngwe.

7.
Kwala sentle ka mokwalo o o buisegang.

8.
Tlhokomela mopeleto le popego ya dipolelo.

9.
Kabo ya nako e e tshitsinngwang:

KAROLO YA A:
   50 metsotso

KAROLO YA B:
   30 metsotso

KAROLO YA C:
   40 metsotso

KAROLO YA A:      TEKATLHALOGANYO

POTSO 1

1.1 Buisa temana e e latelang mme o arabe dipotso.
SETLHANGWA A (TEMANA)
	1

2

3

4

5

6

7

8

9

10

11
	Go na le kamano magareng ga mmino le setso. Fa re lebelela ditšhaba tsotlhe tse di itsegeng gompieno le mo nakong e e fetileng, re lemoga sentle gore mmino le diletswa tsa mmino di nnile le seabe se segolo thata mo ditsong le mo ditšhabeng tse dintsi mo lefatsheng ka bophara. Mmino o dira gore re dule re itumetse, mme e bile o humisa setso se se rileng. Mmino o senola boleng jwa hisetori, sepolotiki, ikonomi le temogo ya bontle ya setso se se rileng. 

Ditso di na le diletswa tse di farologaneng tse di agang setso le boswa jwa tsona. Diletswa tsa mmino tse di dirwang ke setlhopha se se rileng sa batho mo kgaolong e e rileng, di bidiwa ‘diletswa tsa fa gae’. Diletswa tse, di kgethegile mo setšhabeng le mo setsong se se rileng. 

Aforika e na le setso se se humileng sa mmino le diletswa tsa mmino tse dintsi tse di kgethegileng. Le fa mmino wa Aforika le diletswa tsa mmino di farologana go ya ka ditso, fela go na le dilo tse dintsi tse di tshwanang ka tsona le tsa mafatshe a mangwe. 

Mmino o farologane go ya ka ditlhokego le motlha. Baopedi ga ba kgatlhegele fela go tlhama dipina tse di tlhabosang kgotsa go tshameka diletswa monate. Go kobilwe tiro ya selegae e botlhe ba nang le seabe mo go yona. Mongwe le mongwe o tshwanelwa ke go nna le seabe mo go bineng, mo go opeleng le mo go tshamekeng jalo le baopedi. Ga go ope yo o tshwanelwang ke go ikgonara a sa dire sepe. 

Kopelo e lomagana sentle le maikutlo a a rileng jaaka mmino, diketso le moaparo. E felegetsa ditiro tsa letsatsi lengwe le lengwe tsa botshelo, go akaretsa le tsa loago le meetlo. Go na le mmino wa go tlhaletsa, wa fa go agiwa matlo, go opelela go tlhoga ga dijalo kwa masimong le mmino wa matsholo a go tsoma. 

Babenzele-Pigmy ba Repaboleki ya Aforika Bogare ba tshameka ka nakana ya bona ya hindewufa ba goroga go tswa kwa matsholong a go tsoma, le go begela basadi le bannnabagolo ka katlego e ba e boneng. Meribo e mentsi e tlhagisiwa fa go baakanyetswa dijo, le fa go setlwa modi wa fufu o e leng sejo se segolo sa bona. Bafali ba Kameron Bokone ba letsa diphafa ka dikotana go etsiisa modumo wa pula. Modumo o, o ngoka makeke go fofa, mme ba a tshware ba a je.

Mmino le go theneka ga di nke di kgaoganngwa mo ditirong tsa setso jaaka go thaya, mo manyalong, mo diphitlhong, mo dikobamelong le mo dikopanong tsa semolao. Lebaka lengwe le lengwe le na le mofuta wa lona wa mmino le diletswa. Mefuta mengwe ya diletswa e “boitshepo”, jaaka moropa wa bagyendawa, wa Maankole a kwa Uganda le meropa e e itshekileng ya Balovedu. 

Badagon ba kwa Mali ba na le tlhamane e go ya ka yona lentswe le la Modimo le “bolelwang” ke moropa, fa Bakongo ba Repaboleki ya Kongo bana le terompeta e sebopego le modumo wa yona o emelang badimo. Mmino wa metlheng o batlile o tshwana thata le wa tlhago e bile go na le mmino o o matlhagatlhaga wa metlheng o Bantsho ba o swaeditsweng ke phokelelo ya kwa Yuropa. Mapotokisi a tlhagisitse katara dingwaga tse 400 tse di fetileng mo Mosambiki, fa kwa Aforika Botlhaba e le seletswa se se botlhokwa go pata ditlhamane. 

Dipina tsa segompieno di bua ka basadi, kgodiso, bakwaledi ba ba sa siamang ba kwa dipolokelong le go se tshepege ga enjene. Ka tsela e go tsweletswa mokgwa o o tsepameng wa setso wa go tlhagisa dikgopolo, go tshwaya phoso le go ananela. 

Kwa Aforika Bophirima diletswa tsa kwa Yuropa tse di tseremang, katara le diletswa tse di rethang didirisiwa le moropa wa tlhago go tlhagisa mmino o o tlwaelegileng wa metlheng. Sekao sa mmino o o tswang mo ditsong tse di farologaneng ke mmino wa Kwela o o itsegeng mo Aforikaborwa ka nakana e le yona e itsegeng ya peni. 

Mmino o o nang le moribo ka gale o dirisiwa ke dikereke tse di itshimololetsweng ka gore makoko ao a ne a sa rate dipina tsa Yuropa. Phokelelo ya boswa jwa mmino wa Aforika ga e a itshetlela fela mo kontinenteng ya Aforika. Tlhago ya saelefono le moropa di tlhagisitswe kwa Amerika ke makgoba ka setso sa bona, segolo jang mo Brazil le mo ditlhaketlhakeng tsa Karibi. Meribo mengwe e e tlhagelelang mo dikarolong tse, e tlisisitswe mo Aforika e le mmino o o tlwaelegileng. Sekao se sentle ke setaele sa Kongo – tshwaragano ya Aforika le Kuba.

                                                                     [Segarona Mophato 10: J.W. Snyman]

	1.1.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Go ‘theneka’ jaaka go dirisitswe mo temaneng go raya … (temana 1)
	
	(1)


	
	A

B

C

D
	Go tshega

Go itumela

Go bina

Go opela  
	
	


	1.1.2
	Nakana ya hindewu e dirisiwa fa go diragala eng? Naya dintlha di le PEDI.
	
	(4)


	1.1.3
	Naya mesola e MEBEDI ya mmino. (Temana 1)
	
	(2)


	1.1.4
	Tlhalosa tlhagiso e e reng ‘go ikgonara’. (Temana 4)
	
	(2)


	1.1.5
	Go ya ka temana, fufu ke eng? (Temana 6)
	
	(2)


	1.1.6
	Ke ka ntlha ya eng Bafali ba letsa diphafa ka dikotana?
	
	(2)


	1.1.7
	Bafali ba bonwa kwa kae?
	
	(1)


	1.1.8
	Naya dikao tse pedi tsa diletswa tse di boitshepo.
	
	(2)


	1.1.9
	Ke bomang ba ba tlisitseng katara mo Aforika?
	
	(1)


	1.1.10
	A mmino wa Aforika o swaeditse mmino wa dikarolo tse dingwe tsa lefatshe? Tshegetsa karabo ya gago ka lebaka.
	
	(2)


	1.1.11
	Naya merero e le MERARO ya dipina tsa segompieno.
	
	(3)


	1.1.12
	Go ya ka wena, a tlhagiso e e reng dikereke tse di itshimololetsweng di dirisa mmino o o nang le moribo ke nnete? Tshegetsa karabo ya gago ka lebaka.
	
	(2)


1.2
Leba setshwantsho se se latelang mme morago o arabe dipotso. 

SETLHANGWA B (SETSHWANTSHO)
[image: image6.emf]
                                              [Di rulagantswe sešwa go tswa mo ditshwantshong tsa Inthanete]

	1.2.1
	Naya morero wa setshwantsho se se fa godimo. 
	
	(2)


	1.2.2
	Naya ntlha e le NNGWE e ditlhangwa tsa A le B di farologanang ka yona.
	
	(2)


	1.2.3
	Naya ntlha e le NNGWE e ditlhangwa tsa A le B di tshwanang ka yona.
	
	(2)


	
	                                                        PALOGOTLHE YA KAROLO YA A:
	
	30


KAROLO YA B:
   TSHOBOKANYO
POTSO 2 
SETLHANGWA C
	Buisa temana e e fa tlase ka kelotlhoko. E tlhagisa dintlha tse di ka ga boleng jwa go akanya sentle.

ELA TLHOKO: O tshwanetse go dira tse di latelang:

· Sobokanya o dirisa mafoko a gago, mme o sa latlhe bokao jwa temana, ka go  
         neela ditlhagiso di le supa tse di ka ga boleng jwa go akanya sentle. 
· Kwala ka temana.

· Boleele bo se fete mafoko a le 90.

· Kwala palo ya mafoko a o a dirisitseng kwa bokhutlong jwa tshobokanyo.
	


	
	Boleng jwa go akanya sentle
Go akanya sentle ke mokgwa watlhaloganyo wa go amogela dikakanyo, mafoko le ditshwantsho tse di siametseng kgolo le tswelelopele mo tlhaloganyong. Ke mokgwa wa tlhaloganyo wa go solofela dipholo tse di siameng.Tlhaloganyo e e siameng e solofetse boitumelo, boitekanelo le ditlamorago tse di atlegileng tsa maemo le tiragalo e nngwe le e nngwe. Sengwe le sengwe se tlhaloganyo e se solofetseng, e a se fitlhelela.

Ga se batho botlhe ba ba dumelang mo go akanyeng sentle. Bangwe ba tsaya ntlha e, e le matlakala fela, mme ba bangwe ba tshega batho ba ba dumelang le go amogela ntlha e. Mo gare ga batho ba ba e amogelang, ga se botlhe ba ba itseng go e dirisa sentle go bona dipholo tse di siameng. Go tlwaelegile go utlwa batho ba re: “Akanya sentle” mme se, se lebesitswe kwa mothong yo o bonagalang a sa itumela e bile a tshwenyegile. Bontsi jwa batho ga bo tseye mafoko a tsia, ka ba sa itse bokao jwa ona, e bile a ka ba tswela mosola. 

Rotlhe re ama matshelo a batho ba re kopanang le bona ka mokgwa mongwe. Se, se diragala re sa se lemoge, e ka nna ka go fetisetsa dikakanyo le maikutlo go mongwe le ka tiriso ya puo ya mmele. Batho ba angwa ke dikakanyo tsa rona. A go a makatsa gore re be re ipatla fa gare ga batho ba ba akanyang sentle mme re tsamaele kgakala le ba ba saakanyeng sentle? 

Fa tlhaloganyo e akanyaka dilo tse di maswe, dilo tseo di fetoga botlhole mo mading, mme e tlhokisa motho boitumelo le gore a se akanye sentle. Se, se dira gore motho a se dire sentle mo go se a batlang go se dira mme a nyeme mooko. Oketsa monyebo wa gago go go thusa gore o akanye sentle. Tlogela botshwakga kgotsa gona go ineela ka bonako. Fa o na le boitshoko mo go se o se dirang, o tlaa fetola mokgwa o tlhaloganyo ya gago e dirang ka ona mme o nne le botshelo jo bo edileng. 

                                                                               [E fetoletswe go tswa go inthaneteng]
	

	
	                                                    PALOGOTLHE YA KAROLO YA B:   
	10


KAROLO YA C:
   TIRISO YA PUO
POTSO 3
Sekaseka papatso e e fa tlase, mme morago o arabe dipotso.
SETLHANGWA D

[image: image1.emf]
                                                                     [E fetoletswe go tswa mo Inthaneteng]

	3.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Ke kumo e e sa bapatsweng mo papatsong e?
	
	(1)


	
	A

B

C

D
	Oli ya lesea

Lesea le mmaalona 

Seedi sa lesea

Dikumo tsa Elizabeth Anne
	
	

	3.2
	Goreng mmapatsi a dirisitse setshwantsho sa lesea le mmaalona mo papatsong e?
	
	(2)


	3.3
	Naya leano le le lengwe fela le le dirisitsweng ke mmapatsi go ngoka bareki mo papatsong e.
	
	(1)


	3.4
	Naya moono o o dirisitsweng mo papatsong e, o bo o neele lebaka la gore goreng o nonofile.
	
	(2)


	3.5
	A tlhagiso e e reng ‘Go tloga ka motsotso o re ba neelang botshelo, re ba neela lerato’, a ke ntlha kgotsa ke kakanyo. Tshegetsa karabo ya gago ka lebaka.
	
	(2)


	3.6
	Fetolela polelo e mo kganetsong:

‘Elizabeth Anne e tlaa netefatsa ka dinako tsotlhe gore lesea la gago le tlhokomelesegile’.
	
	(1)


	3.7
	Nopola leemeditho le le dirisitsweng mo papatsong e.
	
	(1) [10]


POTSO 4

Sekaseka khathunu e e fa tlase, mme morago o arabe dipotso.
SETLHANGWA E
	Foreime 1                                                                                   Foreime 2

Foreimi 3
                                                          Foreimi 4


                                                                                                                         [Inthanete]
	4.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Tiragalo e e diragalang mo khathunung e diragalela kwa…
	
	(1)


	
	A

B

C

D
	sekolong
legaeng

lebenkeleng la inthanete

laeborari
	
	


	1.4.2
	Puo ya mmele e e tlhagelelang mo foreimeng ya 2 e senola maikutlo afe a mosimane? Tshegetsa karabo ya gago ka lebaka.
	
	(2)


	1.4.3
	Seabe sa ga mmaagwe mosimane mo khathunung e ke sefe?
	
	(2)


	1.4.4
	Tsibogo ya mosimane mo foreimeng ya 1 le 2 e farologana jang le ya 4?
	
	(2)


	1.4.5
	Fetolela polelo e e fa tlase e mo mokgweng wa tirwa.

‘Ke gatisitse mmino o montsi wa bogodu go tswa mo inthaneteng’. .
	
	(1)

	1.4.6
	Nopola lelatlhelwa go tswa mo khathunung.
	
	(1)


	1.4.7
	Tlhotlhwagodimo mo foreiming ya 3 ke mofuta ofe wa leina?
	
	(1)
[10]


POTSO 5
Buisa temana e e fa tlase, mme morago o arabe dipotso.
SETLHANGWA F

	1

2

3


	Mohumagatsana Nadia a eta a ba tlhalosetsa gore tiro ya ga Ati ke e ntšhwa gonne ba ne ba simolola go tlhama tiro ya morongwa mo faboriking. Bontsi ba ngongoregela mo mafatlheng gore go ka bo go tlhophilwe mongwe wa badiri, mme Ati a mo refosa. Mabapi le seo, Nadia o ne a kile a sekaseka difaele tsa badirammogo. Ka bomadimabe ga lemosega gore ga go ope gareng ga bona yo o falotseng lokwalo lwa matiriki. 

Se se tona ke gore mookamedi wa faboriki o ne a kile a umakela mokwaledi gore Khuduthamaga e lomane tsebe ka go tla go thapa makawana a Bantsho ba lokwalo lwa matiriki go ba abela ditiro tsa botlelereke isago. Mookamedi a konosetsa ka go re go tla tlhophiwa mo badirimmogong pele ga tiro e phasalatswa mo dikuranteng go gwetlha ba ba kwa ntle. 

Mo ofising, Nadia a fitlha a tlanyetsa lekwalo kwa lebenkeleng la dijunifomo, a le neeletsa Ati go ya go itshekatsheka e e ka mo lekanang tsi! E le marokgwe a mabedi le dihempe tse nne tsa mmala wa botala jwa loapi fa maru a lo apogile. A tsenya le dithai tse pedi tse dintsho.

                                                                               [Nko ga e dupe: M.M Itumeleng]
	5

10

15


	5.1
	Tlhopha karabo e e maleba ka go kwala tlhaka e e nepagetseng A, B, C kgotsa D. 
	
	


	
	Polelwanakala e e thaletsweng mo moleng 1-2 ke …
	
	(1)


	
	A

B

C

D
	Polelwanakala-tlhalosi ya lebaka

Polelwanakala-ina

Polelwanakala-tlhalosi ya boemo
Polelwanakala-tlhaodi 
	
	


	1.5.2
	Naya paka ya polelo e e thaletsweng. (Mela 8 le 9)
	
	(1)


	1.5.3
	Leinatswako ‘Khuduthamaga’ le bopilwe ka dipopego dife tsa puo?
	
	(2)


	1.5.4
	Naya leemeditho la leina le le ntshofaditsweng mo mola 8, o bo o le dirise mo polelong jaaka tlhalosi ya felo.
	
	(2)


	1.5.5
	Nopola lediriletlhaedi go tswa mo temaneng. (Temana 1)
	
	(1)


	1.5.6
	Nopola letlhaodi la palo go tswa mo temaneng.
	
	(1)


	1.5.7
	Naya sekao se le SENGWE sa leadingwa go tswa mo temaneng o bo o naya lereo le le adimilweng mo go lona ka puo ya lona ya tlholego.
	
	(2)

[10]

             Go tloga ka motsotso o re ba neelang botshelo, re 


           ba neela lerato. Fa o batla motlhokomedi wa lesea   


    la gago, tlhopha mongwe yo o boineelo jaaka wena. 


           Elizabeth Anne e tlaa netefatsa ka dinako tsotlhe  


  gore lesea la gago le tlhokomelesegile ka go le naya


                 lerato le tlhokomelo e e tseneletseng. 





Diedi le dioli tsa letlalo di dira gore letlalo le le bonolo le nne borethe mme le se phanyege, le go tlogela lesea le na le monko o o monate o o kgethegileng wa Elizabeth Anne. E dumeletswe ke Ngaka ya Letlalo le Ngaka ya Masea. Mogala wa kwa Tlhokomelong ya Bana: 086004755





Boineelo mo Leseeng





Oli ya lesea





Seedi sa Lesea





KE GATISITSE MMINO O MONTSI WA BOGODU GO TSWA MO INTHANETENG. TSOTLHE TSE, KE SESOLO!





KE GATISITSE DITSHWANTSHO TSE DINTSI TSA BOGODU GO TSWA MO INTHANETENG. TSOTLHE TSE, KE SESOLO!





IJOO! NGWANAKA, TIRISO E E KWA GODIMO YA INTHANETE E TLHOTLHWAGODIMO 





SE, KE BOGODU!








12

